
గమ్మని సుగంధ పవనమ్ములు, తటమ్ములది 

టమ్ములుగనుండిన ద్రుమమ్ముల జనింపన్ 

శమ్మిడు తటాకనికరమ్ములు, పయోధి సదృ

శమ్ములయి నాగనృపు సమ్మదముఁ బెంచున్





79. సీతను రాముఁడరణ్యమున కేలపంపెను?




అల లంకాపురి సీతసాధ్వియని వహ్న్యాదుల్ దిశాధీశ్వరుల్ 

తెలుపంజేర్చితి నీయయోధ్య జనసందేహంబుపోఁ దొంటిరీ 

తుల దేవావళి తెల్పునంతవఱ కిందున్నిల్పఁగాదంచు శ్రీ

నళినాక్ష్యంశజ సీతఁ గానకనిచెన్ రాముండురాజాగ్రణీ!





80. శ్రీ రాజదంపతులు షడృతువులయందుఁ జేయుపుష్పపూజ




మాధవీమల్లికా  కదంబములఁ బద్మ 

ములను జేమంతులను గుందములను భక్తి 

రాఘవాంబయు శ్రీనాగరాజవరుఁడు 

నాచరింతురు, ఋతుషట్కమందుఁ బూజ





81. ధర్మములు - స్రగ్విణీవృత్తము 




ప్రాణముల్ బుద్బుద వ్రాతముం జంచలా 

శ్రేణులంబోలుటన్ జేతురెంతేని ని 

ర్వాణసౌధాగ్ర సౌభాగ్యముంగాంచ ని

శ్రేణులౌధర్మముల్ శిష్టవర్యుల్ నృపా





82. పులిపాక భానుమూర్తి




అలఁతంజెందక పత్రికాపఠన మత్యాసక్తిమై సల్పుచుం 

దెలుపున్ సంగతులెల్ల లౌక్యవిధులందెల్వింగడుంజూపు నీ పులిపాకాన్వయభానుమూర్తినయసంపూర్ణుండుయుష్మత్కృపా 

కలనంబెంపు వహింప నర్హుఁడు సుధీగణ్యాత్మ! నాగాధిపా!

		 ఈ పేజీలో చివరి మార్పు 27 ఆగస్టు 2020న 02:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

